
йышӑннӑ

1 статья 

Чӑваш Республикин "Чӑваш Республикинче пурӑнма кирлӗ минимум ҫинчен" 1997 ҫулхи чӳк уйӑхӗн 10-мӗшӗнчи 21 №-лӗ саккунне (Чӑ​ваш Республикин Патшалӑх Канашӗн ведомо​ҫӗ​сем, 1997, 22 №; 2004, 60 №; 2009, 82 №; 2012, 95 №) ҫакӑн пек улшӑнусем кӗртес:

1) 1 статьяра:

иккӗмӗш абзаца ҫакӑн пек ҫырса хурас:

"потребитель карҫинкки – ҫын сывлӑхне сыхлама тата унӑн пур​​нӑҫӗпе ӗҫне-хӗлне тивӗҫтерме кирлӗ апат-ҫимӗҫ продукчӗсен чи пӗчӗк хисепӗ, ҫавӑн пекех апат-ҫимӗҫ продукчӗсен хисепӗн чи пӗчӗк хакӗпе танлаштарса палӑртакан промышленность таварӗсем тата пулӑшу ӗҫӗсем;";

ҫакӑн пек ҫырса абзац хушса хурас:

"ҫемьери кашни ҫын (пӗччен пурӑнакан гражданин) пуҫне тивекен ту​пӑ​ш – ҫемьери кашни ҫыннӑн (пӗччен пурӑнакан гражданинӑн) ту​пӑшӗсен пӗрлехи суммине ҫемьери ҫын шучӗ ҫине пайласан пулакан сумма.";
2) 2 статьян тӑваттӑмӗш абзацне "Чӑваш Республикин" сӑмахсем хуш​​​са хурас;

3) 3 статьян 1-мӗш пунктне ҫакӑн пек ҫырса хурас: 

"1. Халӑхӑн социаллӑ-демографиллӗ тӗп ушкӑ​нӗсем валли потребитель карҫинккине Республикӑри социаллӑ пурнӑҫпа ӗҫлев хутшӑ​нӑвӗсене йӗркелесе тӑракан виҫӗ енлӗ комисси хутшӑннипе Чӑваш Республикипе илсе пӗтӗмӗшле туса хатӗрлеҫҫӗ тата Раҫҫей Феде​рацийӗн Правительстви ҫирӗплетнӗ методика сӗнӗвӗсене тӗпе хурса пилӗк ҫулта пӗр хутран кая мар палӑртаҫҫӗ.";
4) 4 статьяра:

1-мӗш пункта ҫакӑн пек ҫырса хурас:

"1. Халӑхӑн кашни ҫын пуҫне Чӑваш Республикипе илсе пӗтӗмӗшле тивекен тата халӑхӑн социаллӑ-демографиллӗ тӗп ушкӑнӗсем валли пурӑнмалли чи пӗчӗк виҫене (ҫак статьян 3-мӗш пун​к​чӗ​пе пӑхса хӑварнӑ тӗслӗхсемсӗр пуҫне) потребитель карҫинккине тата федерацин ӗҫ тӑвакан влаҫӗн статистика енӗпе ӗҫлекен органӗн апат-ҫимӗҫ про​дукчӗсен потребитель хакӗсен тата апат-ҫимӗҫ про​дукчӗсен потребитель хакӗсен индексӗ​сен, промышленность таварӗсен тата пулӑшу ӗҫӗсен потребитель хакӗсен тата обязательнӑй тӳлевсемпе пуҫтарусен тӑка​кӗ​сен шайӗ тӑрӑх хатӗрленӗ даннӑйӗсене тӗпе хурса кашни кварталта па​лӑр​таҫҫӗ.";

3-мӗш пунктра ", апат-ҫимӗҫлӗх мар таварсем тата пулӑшу ӗҫӗсем" сӑмахсене кӑларса пӑрахас.

2 статья

Ҫак Саккун ӑна официаллӑ йӗркепе пичетлесе кӑларнӑ кун хыҫ​ҫӑн вунӑ кун иртсен вӑя кӗрет тата 2013 ҫулхи кӑрлач уйӑхӗн 1-мӗ​шӗнчен пуҫланнӑ право хутшӑнӑвӗсене пырса тивет.

